
توندوتیـــژی دیاردەیەكـــی شـــاراوە و نادیـــار نییـــە، 
بەڵكـــو جیهانییـــە و تایبـــەت بـــە شـــوێنێك، یـــان وڵاتێـــك 
نییـــە. بەپێـــی بەڵگـــەكان و هەواڵـــەكان و راپۆرتـــی 
ــە  ــان دیتوومانـ ــە خۆمـ ــەوەی كـ ــان و ئـ ــی ژنـ مافەكانـ
لـــە هـــەر شـــوێنێك ژن هەبێـــت، توندوتیژییـــش هەیـــە، 
جـــا چ بـــە شـــێوەی نهێنـــی بێـــت، چ بـــە شـــێوەی 
ئاشـــكرا، واتـــە توندوتیـــژی ســـنووری نییـــە، ژنـــان چ 
ـــن،  ـــدوار ب ـــن، چ خوێن ـــە دەرەوە ب ـــن، چ ل ـــەوە ب ـــە ماڵ ل
چ نەخوێنـــدوار و ســـەرقاڵی كاری نێـــو مـــاڵ بـــن، چ 
لـــە بـــواری ئابـــووری دوڵەمەنـــد بـــن و چ هـــەژار و 
دەســـت كـــورت بـــن، چ جـــوان بـــن و چ ناشـــیرین، بـــە 
ــۆرەكان  ــە جـ ــك لـ ــە جۆرێـ ــێوەكان و بـ ــە شـ ــێوەیەك لـ شـ
لەلایـــەن پیاوانـــەوە تووشـــی توندوتیژیـــی رەگـــەزی، 
تەنانـــەت  و  جەســـتەیی  كۆمەڵایەتـــی،  دەروونـــی، 
لـــە  سێكســـییش دەبنـــەوە. توندوتیـــژی دژی ژنـــان 
ئێســـتادا و لـــە تـــەواوی جیهانـــدا هەمـــوو میدیاكانـــی 

ــردووە. ــەرقاڵ كـ ــەوە سـ ــە خۆیـ بـ
توندوتیـــژی كۆمەڵێـــك تایبەتمەنـــدی كولتـــووری 
و كۆمەڵایەتـــی و سیاســـی و ئابـــووری لـــە پشـــتە، 
ــان كات  ــژی دژی ژنـ ــە توندوتیـ ــەو پێیـ ــی بـ ئەگەرچـ
و شـــوێنی تایبەتـــی نییـــە و هەمـــوو كۆمەڵگـــەی 
مرۆڤایەتـــی )چ بـــە كۆمەڵگـــەی پێشـــكەوتوو، چ 
ــە  ــان لـ ــەوە. ژنـ ــوو( دەگرێتـ ــەی دواكەوتـ ــە كۆمەڵگـ بـ
كۆمەڵگـــەی مرۆڤایەتیـــدا لـــە لایـــەن بـــاوك، بـــرا، 
هاوســـەر، كەســـوكاری نزیـــك )خـــاڵ، مـــام، تەنانـــەت 
ئامـــۆزا و خاڵـــوزاش( بـــەرەوڕووی توندوتیـــژی دەبنـــەوە. 
لێكۆڵینەوەكانـــی چالاكانـــی  دەرەنجامـــی  بەپێـــی 
تەندروســـتی،  ناوەندەكانـــی  و  مـــرۆڤ  مافـــی 
توندوتیـــژی دژی ژنـــان جگـــە لـــەوەی كـــە كاریگـــەری 
نێگەتیـــڤ و خراپـــی دەبێـــت لەســـەر ژن وەك تـــاك 
ــیداری  ــراپ و مەترسـ ــی زۆر خـ ــە، كاریگەرییەكـ هەیـ

ـــە  ـــزان و كۆمەڵگـــە، ك ـــتیی خێ ـــەر تەندروس ـــت لەس دەبێ
دەبێتـــە هـــۆی ئـــەوەی شـــیرازەی خێـــزان و كۆمەڵگـــەش 

لێـــك بترازێـــت. 
ژنـــان  توندوتیـــژی دژی  رەهەندەكانـــی  و  شـــێواز 

بریتیـــن لـــە:
جـــۆرە  هـــەر  جەســـتەیی:  توندوتیژیـــی   -١
ژنـــان  بـــە  بەرامبـــەر  فیزیكـــی  توندوتیژییەكـــی 
دەگرێتـــەوە، وەك: لێـــدان، ســـووتاندن، بڕیـــن و دڕیـــن 
ئاســـەواری  توندوتیژییـــەدا  جـــۆرە  لـــەم  كوشـــتن.  و 
ـــەوە  ـــە جەســـتەی قوربانییەك ـــەواوی ب ـــە ت توندوتیـــژی ب
ـــن ئامـــارەكان ٢٥%ی ژنانـــی  ـــارە، كـــە بەپێـــی نوێتری دی
كـــۆی جیهـــان بـــەرەوڕووی ئـــەم جـــۆرە توندوتیژییـــە 
ــە  ــان لـ ــرس، یـ ــە تـ ــان لـ ــار ژنـ ــەڵام زۆر جـ ــەوە، بـ دەبنـ
ــەن و  ــی ناكـ ــوون باسـ ــا و ئابڕووچـ ــەرم و حەیـ ــەر شـ بـ
زیاتـــر بێدەنگـــی هەڵدەبژێـــرن. هەنـــدێ جاریـــش ژنـــان وا 
بیردەكەنـــەوە كـــە رەنگـــە ئەركەكانـــی خۆیـــان بەرانبـــەر 
بـــە هاوســـەر لـــە نێـــو خێزانـــدا، یـــان كەســـوكاریان بـــە 
ـــە كـــە  ـــدووە و هەقـــی خۆیان ـــە ئەنجـــام نەگەیان باشـــی ب

توندوتیژییـــان بەرانبـــەر بكرێـــت.
 ٢: توندوتیژیـــی دەروونـــی: ئـــەم جـــۆرە توندوتیژییـــە 
نییـــە  دەرەكـــی  نیشـــانەیەكی  هیـــچ  رواڵـــەت  بـــە 
ســـووكایەتی  شـــمولی  و  دەروونییـــە  و  ناوەكـــی  و 
پێكـــردن، تانـــە، تەشـــەر، جنێـــودان، بـــێ حورمەتـــی 
خێزانـــی  و  بنەماڵـــە  لـــە  جگـــە  كەســـانی  لەلایـــەن 
ـــەق  ـــی رەق و ت ـــی زمان ـــدن و بەكارهێنان ـــان، تۆقان خۆی
ئـــەم جـــۆرە توندوتیژییـــە  و هەڕەشـــەو گوڕەشـــەیە. 
كاریگەریـــی قـــووڵ و مەترســـیداری هەیـــە و كەســـێك 
كـــە تووشـــی ئـــەم جـــۆرە توندوتیژییـــە دەبـــن، زیاتـــر 
ـــەی  ـــی وت ـــن. بەپێ ـــە دەب ـــزار و خەمۆك گۆشـــەگیر و بێ
پزیشـــكان ئـــەم جـــۆرە كەســـانە زیاتـــر بیـــر لـــە خۆكوشـــتن 

و خۆســـووتاندن دەكەنـــەوە.

لە هەر شوێنێك ژن هەبێت 
توندوتیژییش هەیە!

ژنان لە كۆمەڵگەی مرۆڤایەتیدا 
لە لایەن باوك، برا، هاوسەر، 
كەسوكاری نزیك )خاڵ، مام، 
تەنانەت ئامۆزا و خاڵوزاش( 
بەرەوڕووی توندوتیژی دەبنەوە. 

 ٣: توندوتیژیـــی سێكســـی: ئـــەم جـــۆرە توندوتیژییـــە 
زیاتـــر لەلایـــەن هاوســـەر و كەســـوكاری نزیكـــی ژنانـــەوە 
دەكات.  زیـــان  و  شـــۆك  تووشـــی  ژنـــان  و  دەكرێـــت 
دەســـتدرێژی سێكســـی و دووگیانبوونـــی زۆرەملـــێ و 
ــەم  ــی ئـ ــە برینـ ــت، كـ ــۆ دەگرێـ ــە خـ ــردن و... لـ لەباربـ
ـــە دڵ و جەســـتەی  ـــە توندوتیـــژی هیچـــكات ل جـــۆرە ل

ژن ســـارێژ نابێـــت. 
شـــێوەی  باوتریـــن  خێزانـــی:  توندوتیژیـــی   :٤
ـــان  ـــان كـــە تێیـــدا كچـــان و ژن توندوتیژییـــە لـــە دژی ژن
بـــە كۆمەڵێـــك بیانـــووی پڕوپـــووچ و دواكەوتووانـــە 
بـــەرەوڕووی توندوتیـــژی دەبنـــەوە. دڵپیســـی یەكێـــك 
ــی  ــش نەزۆكـ ــەرەكییەكانە و زۆر جاریـ ــۆكارە سـ ــە هـ لـ
بەكارهێنانـــی  بـــۆ  بـــووە  هۆكارێـــك  )نازایـــی( 
توندوتیـــژی لـــە دژی ژنـــان. گیرۆدەبوونـــی پیـــاوان بـــە 
ـــوون و  ـــاوان و تووڕەب ـــكاری پی ـــڕكەرەكان و بێ ـــاددە س م
ناهۆشـــیاریی پیاوانیـــش لـــە هۆكارەكانـــی بەكارهێنانـــی 

توندوتیژییـــن
بـــە  زۆرجـــار  كۆمەڵایەتـــی:  توندوتیژیـــی   :٥
بیانـــووی لادان لـــە نەریتـــی باوباپیـــران و لەكەداركردنـــی 
ـــزان و هەڵســـوكەوتی نەشـــیاو  شـــەرەف و نامووســـی خێ
و ئابڕووبەرانـــە ژنـــان للایـــەن بـــاوك و بـــرا و هاوســـەر 
دەبنـــەوە.  توندوتیـــژی  تووشـــی  كەســـوكارەوە  و 
زۆر جاریـــش بـــە تونـــدی دەكەونـــە ژێـــر چاودێـــری 
و هەمـــوو ئـــازادی و سەربەســـتییەكیان لـــێ زەوت 
دەكرێـــت و لەنـــاو كەشـــوهەوایەكی پۆلیســـیدا دەژیـــن. 
تایبـــەت  جلوبەرگـــی  بـــەزۆر  و  بەشـــوودان  بـــەزۆر 
ــرات و بێبەشـــكردن  ــردن لـــە میـ ــردن و بێبەریكـ لەبەركـ
ـــە  ـــەوە دەچێت ـــە دەرەوەی ماڵ ـــردن ل ـــدن و كارك ـــە خوێن ل
نـــاو چوارچێـــوەی توندوتیژیـــی كۆمەڵایەتییـــەوە. 

جـــۆرە  لـــەم  ئابـــووری:  توندوتیژیـــی   :٦
ــاڵ  ــە دەرەوی مـ ــە لـ ــەی كـ ــەو ژنانـ ــەدا ئـ توندوتیژییـ

پیـــاوان  شـــانی  بـــە  شـــان  هەرچەنـــد  كاردەكـــەن، 
كاردەكـــەن، بـــەڵام حەقدەســـتەكانیان كەمـــە و زۆر جـــار 
لەلایـــەن بەڕێوەبـــەر، یـــان هـــاوكاران )چ لەلایەنـــی 
جەســـتەیی، یـــان دەروونـــی( توندوتیژییـــان بەرانبـــەر 
ماڵـــەوە  لـــە  یـــان  دەچەوســـێندرێنەوە،  و  دەكرێـــت 
لەلایـــەن هاوســـەر و كەســـوكاریانەوە بـــە توندتریـــن شـــێوە 
ـــان  ـــدێ كاتیـــش ژن ـــت، هەن ـــدا دەكرێ ـــان لەگەڵ مامەڵەی
لـــە میـــرات بێبـــەری دەكرێـــن و لەمافـــی یاســـایی و 
شـــەرعیی خۆیـــان دوور دەخرێنـــەوە، دەســـتدرێژیكردنە 
ســـەر داهاتـــی ژنـــان و ســـەربەخۆنەبوونی ژنـــان لـــە 
ـــدا خـــوی ســـەرەكیترین و هاندەرتریـــن و  ـــواری ئابووری ب
ـــدن دژی  ـــۆ توندوتیـــژی نوان ـــگاوە ب ـــن هەن كاریگەرتری

ــان. ژنـ
هۆكارەكانـــی توندوتیـــژی بـــۆ ســـەر ژنـــان زۆرن و 
تاكـــۆ ئێســـتا بـــە ســـەدان جـــار بـــاس كـــراون، بـــەڵام لێـــرەدا 
ســـەبارەت بـــە ســـەرەكیترین هـــۆكاری توندوتیـــژی دژ 
بـــە وتەیەكـــی فیلەســـووفێكی  بـــە ژنـــان، ئامـــاژە 
گـــەورە و بەناوبانـــگ »جـــان ئیتیـــوارت مـــل« دەكـــەم، 
ــی  ــانی )بەكۆیلەكردنـ ــە ناونیشـ ــدا بـ ــە كتێبێكیـ ــە لـ كـ
ژنـــان( چـــاپ و بـــاو كراوەتـــەوە، لەســـەر ئـــەو باوەڕەیـــە 
كـــە »ســـەرچاوەی بارودۆخـــی نالەبـــاری ئێســـتای 
كۆمەڵگـــە  دروســـتبوونی  ســـەرەتاكانی  بـــۆ  ژنـــان 
دەگەڕێتـــەوە، واتـــە دەســـتپێكی مێـــژوو، كـــە ژن خـــۆی 
وەك كۆیلـــەی پیـــاو بینـــی، كـــە هۆكارەكـــەی لەوانەیـــە 
بگەڕێتـــەوە.«،  جەســـتەیی  هێـــزی  لاوازیـــی  بـــۆ 
هەروەهـــا دكتـــۆر )نادیـــە رمســـیس( ســـەبارەت بـــە 
ـــی  ـــە پەیوەندی ـــەی ك ـــەو كات ـــت: »ئ ـــرس دەڵێ ـــان پ هەم
بـــەڵام  ناكەوێـــت،  وەدەر  یاســـا  باشـــە،  مێـــرد  ژن  و 
ئەگـــەر پەیوەندییـــان خـــراپ بـــوو، یاســـا وەك شمشـــێر 
بـــۆ ســـەر ژنـــان دەردەكەوێـــت  و گشـــت مافەكانـــی 

پێشـــێل دەكات.«

 بەرپـرسـی ناوەنـدی
 ســۆران ـ ی.ئا.ك

دهــۆك بارزانی

بەزۆر بەشوودان و بەزۆر جلوبەرگی 
تایبەت لەبەركردن و بێبەریكردن 

لە میرات و بێبەشكردن لە 
خوێندن و كاركردن لە دەرەوەی 
ماڵەوە دەچێتە ناو چوارچێوەی 
توندوتیژیی كۆمەڵایەتییەوە. 



ژمارە )1245(  562019/12/3

تی
ڵایە
مە
كۆ

ـــی بڕوانامـــەی ماســـتەرە  ـــم حاجـــی زەڵمـــی، خاوەن ئیبراهی
لـــە كۆمەڵناســـی و وەك كۆمەڵناســـێك هێمـــا بـــۆ ئـــەوە 
دەكات كـــە »تەكنەلۆژیـــا و ئامێرەكانـــی لـــە ئەمـــڕۆدا 
ـــەن و یەكـــە  ـــاو هەمـــوو لای ـــە ن ـــەن كـــە چوونەت ـــەو دیاردان ل
و پنـــت و جومگـــە و جووڵـــە و رەفتارەكانـــی ئێمـــەوە، 
ـــۆ  ـــان رەنـــگ و ب ـــار و هەڵســـوكەوتەكانی ئێمەی ـــە رەفت وات
ــرۆڤ  ــەری ئێمـــەی مـ ــرادەی بكـ ــە ئیـ ــردووە و خەریكـ كـ
بەســـەر كردەكانـــدا كاڵ دەبێتـــەوە. بەمانـــا ئـــەوەی لـــە 
ــارە  ــار، دیـ ــە رەفتـ ــە لـ ــت بریتییـ ــە دەبێـ ــرۆڤ دەركەوتـ مـ
ــە  ــووە لـ ــە بـ ــە مرۆییـ ــەو دەركەوتـ ــە ئـ ــش هەمیشـ رەفتاریـ
جووڵـــە و گفتوگـــۆ و كـــردە و هەڵوێســـت كـــە بەپێـــی 
بەهـــاكان و ویســـت و مەغـــزای مرۆیـــی و ئایینـــی و 
بـــەوەش مرۆیـــی  كـــردووە،  نومایـــان  ئـــاكاری، خـــۆی 
ـــی  ـــردووە. گومان ـــتەبەر ك ـــی( دەس ـــار مرۆی ـــی )رەفت بوون
ـــە  ـــرێتەوە ك ـــەوە دەناس ـــی ب ـــاری مرۆی ـــە رەفت ـــە ك ـــدا نیی تێ
هـــەردەم مەبەســـت و ئامانجێكـــی لۆژیكـــی لـــە پشـــت 
ـــە  ـــوو ب ـــدوێ، ف ـــا ئەگـــەر ب ـــی، بەمان دەركەوتەبوونیەوەیەت
هەوادا ناكات و ئەگەر كاربكات، نە كات بەفیڕۆ دەدات 
و نـــە شـــوێنیش دەكاتـــە جێگـــەی متبوونـــی، یـــان جووڵـــەی 
جەســـتەی بـــێ مەبەســـت، لەبـــەر ئـــەوە جووڵـــە و رەفتـــاری 
ــرەكان  ــت: »ئامێـ ــاوكات دەڵێـ ــی.« هـ ــۆ ئامانجەكانیەتـ بـ
ئەگەرچـــی دەســـتكردو بەرهەمـــی بیـــرو دەســـتی مرۆڤـــن، 
بـــە مەبەســـتی هـــاوكاری و زووتـــر و باشـــتر گەیشـــتن بـــە 
دەســـتكەوت بـــووە و پڕكـــەرەوەی پێداویســـتییەكانن كـــە 
ـــدا  ـــی ئەوەش ـــە پاڵ ـــەڵام ل ـــردوون، ب ـــۆ ب ـــتی ب ـــرۆڤ دەس م
شـــتەكانی  كاریگەردانەرتریـــن  و  دەســـتگیرتر  ئەمـــڕۆ 
ــەن.«  ــوم دەكـ ــەریەوە تەحەكـ ــە سـ ــە بـ ــن كـ دەرەوەی مرۆڤـ
جەختـــی لـــەوەش كـــردەوە كـــە »ئامێـــرەكان ئەگەرچـــی 

ـــی  ـــۆ مـــرۆڤ و لایەن ـــە ئەمـــڕۆدا دەســـتكەوتی باشـــن ب ل
ئەرێنـــی دەگـــرن لـــە بەڕێكردنـــی ژیانـــی رۆژانـــەی تـــاك، 
بـــەڵام وەك مۆتەكەیەكیشـــن بەســـەریەوە چ لەســـەر ئاســـتی 
خودێتـــی خـــۆی و خۆناســـینیەوەی، چ لەســـەر ئاســـتی 
بابـــەت و جیهانـــی دەرەوەی بـــەوەی كـــە ژینگەكـــەی 

ئەویـــان تەنیـــوە.«
دەكات  ئـــەوە  ســـەر  لـــە  پێداگـــری  كۆمەڵناســـە  ئـــەو 
كـــە »تەكنەلۆژیـــا و ئامێرەكانـــی بەرچـــاوی مرۆڤیـــان 
گرتـــووە و لـــە هـــەر كوێـــدا دەســـت بـــۆ هـــەر شـــتێ 
دەبـــات، ئامێـــرەكان ئامـــادەن و خەریكـــە بەهـــرەو توانـــای 
كـــە  لـــەوەی  دەكەنـــەوە،  بەتـــاڵ  مـــرۆڤ  لـــە  كەســـی 
مۆركـــی تایبەتمەنـــدی كەســـی و كەســـێتی بەســـەر كـــردەو 
جوولەكانـــەوە دەســـەننەوە، وادەكـــەن كـــردەكان و پیشـــەكان 
ــی  ــە خزمەتـ ــو بچنـ ــن و بەڵكـ ــدا نەبـ ــاو خۆیانـ ــە پێنـ و لـ
شـــتی تـــرەوە. ئازایـــی و توانـــا و لێوەشـــاوەیی خـــودی 
ـــە وتەكانیشـــدا  ـــە كۆتایی ـــەن.« ل ـــار بب ـــەرەو كەن مـــرۆڤ ب
ـــەكان  ـــە كۆمەڵایەتیی ـــی: »لەســـەر ئاســـتی پەیوەندیی گوت
كـــەكار  چەپەڵـــەی  دەســـتە  ئـــەو  بووەنەتـــە  ئامێـــرەكان 
لەســـەر كاڵكردنـــەوەی دەكـــەن و مانایەكـــی راســـتەقینە 
ــەوە.« ــاران ناهێڵنـ ــی وەك جـ ــی كۆمەڵایەتـ ــۆ پەیوەندیـ بـ
ـــدی  ـــۆ پێوەن ـــن ب ـــا جەمـــال ســـەرۆكی رێكخـــراوی ناوی تانی
نێودەوڵەتـــی، ســـەبارەت بـــە هەمـــان پـــرس دەڵێـــت: »كـــە 
بـــاس لـــە تەكنەلۆژیـــا دەكەیـــن، بـــە شـــێوەیەكی گشـــتی 
ــن  ــن بڵێیـ ــەوە دەتوانیـ ــەر ئـ ــن، لەبـ ــەر دەكەیـ ــەی لەسـ قسـ
بەداخـــەوە تەكنەلۆژیـــا چەنـــد خزمەتـــی بـــە مرۆڤایەتـــی 
كردبێـــت، رەنگـــە هێنـــدەش زیانـــی پـــێ گەیاندبـــێ، ئـــەو 
تەكنەلۆژیایـــەی تەقەمەنیـــی پـــێ دروســـت دەكەیـــن بـــۆ 
كونكردنـــی شـــاخێك و دروســـتكردنی رێگاوبـــان، هـــەر بـــەو 

تەكنەلۆژیاو ئامێرەكانی تێكەڵ بە ژیانی رۆژانەی تاك بووە، بە جۆرێك كە 
لە رووی ئەرێنی و نەرێنی و تەنانەت جۆری كەسایەتی و هەڵسوكەوتی تاك 

لە كۆمەڵگەدا كاریگەری راستەوخۆی هەیە. بەڵام چۆن دەتوانین ئەو كاریگەرییە 
ئەرێنییانە بە سەر نەرێنییەكانیدا زاڵ بكەین و ئامانجێكی لۆژیكی و رەفتارێكی تەژی 

لە بەهاكانی مرۆڤایەتی بۆ تاكی كۆمەڵگەی خۆمان دەستەبەر بكەین؟ دەسەڵاتی 
حوكمڕان و یاسا و میدیاكان پێویستە چ رۆڵێك لەو بوارەدا ببینن؟ بەشداربووانی ئەم 

راپۆرتەی گوڵان زیاتر تاوتوێی ئەو پرسە گرینگ و هەستیارە دەكەن.

كاریگەری تەكنەلۆژیا لەسەر رەفتاری تاك

گوڵان: كۆمەڵایەتی

تەكنەلۆژیا و ئامێرەكانی 
بەرچاوی مرۆڤیان گرتووە و لە 
هەر كوێدا دەست بۆ هەر شتێ 
دەبات، ئامێرەكان ئامادەن و 
خەریكە بەهرەو توانای كەسی لە 
مرۆڤ بەتاڵ دەكەنەوە

لەسەر ئاستی پەیوەندییە 
كۆمەڵایەتییەكان ئامێرەكان 
بووەنەتە ئەو دەستە چەپەڵەی 
كەكار لەسەر كاڵكردنەوەی 
دەكەن و مانایەكی راستەقینە 
بۆ پەیوەندیی كۆمەڵایەتی وەك 
جاران ناهێڵنەوە

تەكنەلۆژیایـــە ســـەدان جـــۆر بۆمـــب دروســـت دەكرێـــت و 
ــدان  ــار و گونـ ــی شـ ــرۆڤ و وێرانكردنـ ــتنی مـ ــۆ كوشـ بـ
بـــەكاری دەهێنـــن، ئـــەوە بـــۆ هەمـــوو لایەنەكانـــی دیكـــەی 
راســـتە،  پزیشكیشـــدا  بـــواری  لـــە  هەتـــا  تەكنەلۆژیـــا 
ســـەبارەت بـــە كاریگەرییەكەشـــی لەســـەر تـــاك، زۆر بـــە 
ــە  ــان نەرێنـــی، كـ ــارە، چ لایەنـــی ئەرێنـــی یـ روونـــی دیـ
لایەنـــە ئەرێنییەكـــە وەربگریـــن، زۆرێـــك لە پێشـــكەوتنەكانی 
تەكنەلـــۆژی لـــە خزمەتـــی تـــاك و مرۆڤایەتیدایـــە بـــە 
تەلەفـــۆن و كۆمپیۆتـــەر و ئۆتۆمبێلیشـــەوە، بـــەڵام كاتێـــك 
تـــاك ناتوانێـــت بـــە دروســـتی بەكاریـــان بهێنێـــت و بـــۆ 
مەبەســـتی نەشـــیاو و بـــە خراپـــی بـــەكاری دەهێنێـــت، 
ـــت،  ـــا لەســـەر خـــۆی نابێ ـــی تەنی ـــەوەی خراپ ـــەوە ڕەنگدان ئ
بگـــرە خێـــزان و چـــوار دەور و كۆمەڵگـــەش وێـــران دەكات. 
زۆر بەداخـــەوە كۆمەڵگـــەی ئێمـــە باشـــترین نموونەیـــە 
كـــە  تەكنەلۆژیایـــەی  ئـــەو  بەكارهێنانـــی  خـــراپ  بـــۆ 
نەمانتوانیـــوە بـــۆ خزمەتـــی خۆمـــان و كۆمەڵگـــە بـــە 
رووداوی  گوێبیســـتی  ڕۆژانـــە  بۆیـــە  بهێنیـــن،  كاری 
هاتوچـــۆ و قوربانیـــی مۆبایـــل و سۆشـــیال میدیـــا دەبیـــن، 
ــە و  ــن. ئەوانـ ــر خاكـ ــە ژێـ ــان لـ ــن، یـ ــە زیندانـ ــان لـ ــە یـ كـ
ـــە  ـــی دیكـــەی هەی ـــی و نەرێن ـــن كاریگـــەری ئەرێن چەندی
كـــە دەكرێـــت بـــە وردی باســـی بكەیـــن و رێكارەكانـــی 
ـــە راپۆرتێكـــی  ـــەڵام ل ـــن، ب ـــەریان دەستنیشـــان بكەی چارەس

كورتـــدا ئـــەو دەرفەتـــە ناڕەخســـێت.«
سەرپەرشـــتیاری  باجـــەڵان،  عەبدولكەریـــم  مەحمـــوود 
پەروەردەییـــە و جەخـــت لـــەوە دەكاتـــەوە كـــە »تەكنەلۆژیـــا، 
خـــۆی لـــە خۆیـــدا كاریگـــەری گـــەورەی لەســـەر تـــاك و 
ــودی  ــی، خـ ــان نەرێنـ ــی یـ ــەڵام ئەرێنـ ــە، بـ ــەڵ هەیـ كۆمـ
هـــەر  دەكرێـــت  دەكات،  دەستنیشـــانی  بەكارهێنـــەر 

ئامێـــردا،  یـــان  پڕۆگـــرام،  لـــە  زانســـتی  داهێنانێكـــی 
لـــە بـــواری مرۆڤدۆســـتی و كاری بەســـوود بەرجەســـتە 
ــت.«  ــەكار بێـ ــی بـ ــیاری و كارامەیـ ــە هۆشـ ــت و بـ بكرێـ
ــدی  ــی پەیوەنـ ــە »هۆكانـ ــەوە كـ ــەوە دەهێنێتـ ــەش بـ نموونـ
بێـــت،  زانیـــاری  ســـەرچاوەی  دەكرێـــت  مۆبایـــل  وەك 
نزیكبوونـــەوەی پەیوەندییـــەكان و ئاڵوگۆڕكردنـــی بیـــروڕا 
جیـــاوازەكان بێـــت و بكرێتـــە هـــۆكاری خودفێـــركاری لـــە 
خوێنـــدن و پـــەروەردە، بـــەڵام هەمـــان هـــۆكار رەنگـــە مایـــەی 
ــت.« ــی بێـ ــی و كۆمەڵایەتـ ــی كەسـ ــرازان و گرفتـ لێكتـ
ــەبارەت  ــی سـ ــی مەدەنـ ــتەیی، وەك چالاكێكـ ــیلان ئاسـ شـ
بـــە هەمـــان پـــرس دەڵێـــت: »بێشـــك تەكنۆلوژیـــا كار 
بەتایبەتـــی  كومەڵگـــە،  تاكەكانـــی  ســـەر  دەكاتـــە 
بەكارهێنەرانـــی، بـــەڵام جـــۆری پـــەروەردە و سیســـتمی 
حوكمڕانـــی و بەتایبەتـــی یاســـا و دەســـەڵاتی چـــوارەم، 
یـــان راگەیانـــدن، بـــە هـــەر ســـێ بەشـــی )بینـــراو، بیســـراو، 
ـــاك  ـــەوەی ت ـــۆ ئ ـــن، ب ـــی ســـەرەكی دەبین ـــدراو(، رۆڵ خوێن
ـــت.  ـــی وەربگرێ ـــا و ئامێرەكان ـــی تەكنەلۆژی رووی ئەرێنی
دواتـــر سوشـــیال میدیـــا و توڕەكانـــی كۆمەڵایەتـــی، 
ــا  ــد، هەروەهـ ــرام و .. هتـ ــوب، تلیگـ ــەر، یوتـ وەك )تویتـ
)ئـــای تـــی( بـــە گشـــتی و ئامێـــری وەك مۆبایـــل و 
ـــەكان  ـــە كۆمەڵایەتیی ـــە پەیوەندیی ـــی، ل تەلەفـــۆن بەتایبەت
هەیـــە،  بەرچاویـــان  رۆڵـــی  خراپیـــەوە(  و  بـــاش  )بـــە 
ــاك  ــنفكریی تـ ــدن و رۆشـ ــۆ پێگەیانـ ــەك بـ ــە لایـ ــە لـ واتـ
و پەیوەندیـــی بەهێـــزی كۆمەڵایەتـــی بەســـوودن، لـــە 
لـــە رووی ئەرێنیـــی  لایەكـــی دیكـــەوە تێنەگەیشـــتن 
تەكنەلۆژیـــا و ئامێرەكانـــی، بەلاڕێدابـــردن و توندئاژۆیـــی 
ـــە  ـــی پەیوەندیی ـــزان و لاوازكردن ـــیرازەی خێ ـــی ش و تێكدان

كۆمەڵایەتییەكانـــی لـــێ دەكەوێتـــەوە.«

جۆری پەروەردە و سیستمی 
حوكمڕانی و بەتایبەتی یاسا 

و دەسەڵاتی چوارەم، یان 
راگەیاندن، بە هەر سێ بەشی 
)بینراو، بیسراو، خوێندراو(، 

رۆڵی سەرەكی دەبینن، بۆ ئەوەی 
تاك رووی ئەرێنیی تەكنەلۆژیا و 

ئامێرەكانی وەربگرێت

تەكنەلۆژیا، خۆی لە خۆیدا 
كاریگەری گەورەی لەسەر تاك 
و كۆمەڵ هەیە، بەڵام ئەرێنی 

یان نەرێنی، خودی بەكارهێنەر 
دەستنیشانی دەكات

تی

